
Angajoqqaat atugarisaannik ilisimasaqarfimmik qitiusumik katersuiffeqalernissaanik pilersitsiso-
qarnissaanik apeqquteqaat aallaavigalugu oqallisissiatut siunnersuut. Oqallisissiatut siun-
nersuutip siunertarissavaa angajoqqaat atugarisaanik ilisimasanik katersuiveqalernerup kingune-
risaanik Angajoqqaat illersuisuanik pilersitsinissamut tunngavissaqalernissaq. 
 
Angajoqqaat atugarisaannik ilisimasaqarfimmik qitiusumik katersuiffeqalernissaanik 
pilersitsisoqarnissaanik apeqquteqaat aallaavigalugu oqallisissiatut siunnersuut. Oqallisissiatut 
siunnersuutip siunertarissavaa angajoqqaat atugarisaanik ilisimasanik katersuiveqalernerup 
kingunerisaanik Angajoqqaat illersuisuanik pilersitsinissamut tunngavissaqalernissaq. 

 

Oqallisissiarineqartoq matumuuna imaattumik Nunatta Qitornai-niit oqaaseqarfigissavarput 

 

Meeqqat atugarliortut eqqartorneqartuartarput maanilu oqaluttarfimmiit illersorneqartaqaat. 

Meeqqat toqqissisimasumik peroriartortinneqassappata pingaaruterqarluinnarpoq 
angajoqqaattaaq inuuniarnermikkut toqqamavissaat aamma pitsaasuunissaat. 

Taamaattumik Nunatta Qitornai isumaqarput siunnersuuteqartup angajoqqaat pillugit qitiusumik 
ilisimasaqarfimmik katersuiffeqalernissaanik anguniagaqarneq pitsaasuusoq. 

Ajoraluartumik ullutsinni iniminnik anisitaasartut amerlapput taakkulu ajoraluartumik aamma 
meerartaqartarnerat ilisimavarput. 

Meeqqat atugaat imaannaanngitsut  ippassaq immikkoortoq 229-mi annertuumik oqallissutigaavut 
ataatsimoorfigalugulu. 

Taamaattumik meeqqat pitsaanerusumik atugaqalersinneqarnissaannut angajoqqaat 
toqqammaviliisuunerat tamatta nalunngilarput taamaattumik angajooqqaanut tunngasumik 
ilisimasanik katersuiffeqalerpat ajornartorsiutaasartut allattugaatigineqalernissaat pigineqalissaaq. 
Allattugaateqalernerup kingunissai pitsaasut meeqqat angajoqqaallu pitsaanertusumik 
sullinneqalersinnaanerannut aqqutissiuisussaasoq matumuuna Nunatta Qitornai-niit 
taperserparput. 

